
«Tolosaren historia eta
testuinguru ezberdinak
ezagutzeko balio du»
JOXEMARI ITURRALDE IDAZLEA

‘Antxon Elosegui: desgranando una vida’ liburua aurkeztu du idazle tolosarrak;

egokitzeko proiektua

egoera hobetzeko proiektua aurkeztu du udalak
aldundian; bi aldeek gaiaren inguruan hitz

Euskal Herriko zazpi
talde hartuko ditu
bluesaren jaialdiak
17. edizioa izango du aurten TolosandBlues
jaialdiak, eta uztailaren 1etik 4ra izango da,
Tolosako hainbat txokotan; edukiera mugatua
izango da, eta gonbidapena beharko da // 4

II. Tolosaldeko Bandera

«Garrantzitsuena
zerbitzuak dira» 
Eskualderako ospitale publikoa egingo dela esan dute
agintariek, baina TOPA koordinakundearen lana 
ez dela bukatu esan du Jabi Arana taldeko kideak

Rebeka Calvo/Asier Imaz
Tolosa

Pentsa liteke Tolosaldea Osasun
Publikoaren Alde Koordinakun-
deko kideak pozik eta lasai dau-
dela Eusko Jaurlaritzako Osasun
Sailak ospitale publikoa egingo
duela baieztatu duelako. Baina
ez da guztiz horrela. 
10 urte dira Tolosalderako gai-

nontzeko eskualdeek dute osa-
sun zerbitzu publiko bera eska-
tzen dutela, eta iragarpenak ira-
garpen, horrela jarraitu behar
dutela dio Jabi Arana taldeko ki-
deak. «Erne egon behar gara, 
ospitalea noiz eta non egingo du-
ten ari dira argitzen, garrantzi-
tsua da noski, baina ez garrantzi-
tsuena. Garrantzitsuena zerbi-
tzuak dira; bertan eskainiko
dituzten zerbitzuak behar beste-
koak izan behar dira, beste es-
kualdeek dituzten berberak»,
esan du. Koordinakundeak za-
lantzak ditu eta horregatik kale-
an jarraitzen du, 10 urte hauetan
bezala, jendea informatzen eta
galderak azaleratzen. 

KOKALEKUA ETA EPEA
Agintariek mahai gainean jarri
dituzten bi kontu aletu ditu Ara-
nak: noiz egingo den batetik, eta
non egingo den, bestetik.
«Noizko egingo dute? Garran-

tzitsua da bai, baina are garran-
tzitsuagoa da hori iritsi bitarte
horrela jarraitu behar al dugun.
30 urte itxaron dugu eskualdean

jada, itxarongo dugu pixka bat
gehiago, baina ordura arte Asun-
cion ospitalean jasotzen dugun
arretarekin jarraitu behar dugu?
Homologatu gabeko espezialita-
tea duten sendagileekin jarraitu
behar dugu?». Jakina da Asun-
cion ospitaleak zerbitzu publi-
koa eskaintzen duela kontzerta-
zio bidez, eta Aranaren hitzetan
akordio horren barruan jasotzen
da bertako medikuen tituluak
homologatuak behar dutela
egon, «hori ez bada horrela, kon-
tzertazioa bertan behera utzi be-
harko da, ezta?».

KOKALEKUA
Kokalekua da azkenaldian ko-
munikabideetako lerroburuak
eraman dituen beste gaia. Osa-
sun sailak Iurreamendi egoitza-
ren azpian dagoen aparkalekua
hobetsi du eta TOPAk kezka
azaldu du. «Leku aproposa al da?
Izan daiteke... baina hori baino
garrantzitsuagoa da leku horre-
tan beharrezkoak diren zerbitzu
guztiak emateko adina leku da-
goen. Ospitale horrek gainontze-
ko eskualdeetan eskaintzen di-
ren zerbitzu berberak izan behar
ditu. 30 urte goaz itxaroten,
nahikoa da. Kokalekuak ezin du
zerbitzua baldintzatu. Leku txi-
kia dela argudiatuta zerbitzuak
mugatzen badira, hor egongo
gara. Espazioa behar da zerbitzu
egokia eskaintzeko». 
Zerbitzu horien artean aparka-

lekuena aipatu du Aranak. Etor-

kizuneko ospitale horrek 65.000
pertsona artatu behar ditu, arta-
tu eta jaso, eta guztiak ez dira to-
losarrak izango: «Tolosarrak oi-
nez edo autobusez joango dira
behar bada, baina gainontzeko
40.000 bat pertsona autoz joan-
go dira seguruenik. Kiroldegiko
aparkalekua hor dago eta baita
Amarotz auzoa ere, baina irten-
bidea ezin daiteke hori izan. Bi-
dasoako ospitaleak 300 bat plaza
ditu, eta Zumarragakoak 200 bat

eta beste aparkaleku bat egiten
ari dira. Kopuru horiek hartu be-
har dira kontuan eta nahikoa
plaza izango dituen aparkalekua
egin; lur azpian, ondoan, edo
nahi duten moduan, baina hori
ere aurreikusi behar da». 
TOPAko kideak esan du koor-

dinakundea ez dela kokalekua-
rekin zalantza azaldu duen ba-
karra, PSE-EE alderdiak hainbat
komunikabideetan zalantza ho-
rien berri eman duela esan du.

LANGILEAK
Kokalekua, epeak eta emango di-
ren zerbitzuak aipatuta, Aranak
Asuncion ospitaleko langileen

TOPAk egindako mobilizazio batean ateratako argazkia. J,M.

egoeran jarri du azpimarra.
«Asuncion ospitaleko langile as-
kok 30 urte daramatzate pazien-
te publikoak artatzen, zer gerta-
tuko da langile horiekin? Zein
izango da 300 langile horien
etorkizuna? Badago figura bat,
subrogazioa, badago borondate
politikoa horretarako?».
Asuncion ospitalearen etorki-

zunaren inguruan era baditu za-
lantzak TOPAk eta gardentasu-
na eskatu dute. «Asuncionek
ezin du aurrera egin kontzerta-
ziorik gabe, jabe berekoa zen Do-
nostiako Pilar ospitalea eta kon-
tzertazioa bukatzean itxi egin
behar izan zuten; gauza bera
egingo al dute Asuncion ospita-

learekin? Informazio guztia jaso-
ko dugu?».
Erantzun gabeko galdera asko

daudela dio Aranak, eta garden-
tasuna exijitzen jarraituko dute-
la esan du, horregatik jarraitzen
dutela kalera ateratzen. 
Horrekin batera TOPAren 10

urteetako ibilbidean parte hartu
duten guztien lana nabarmendu
nahi izan du, eta herritarren ba-
besa txalotu: «Ospitale publikoa
egingo dutela esan dute, eta hori
posible izan bada, 10 urte haue-
tan gurekin bidea egin duten
pertsona horien babesarengatik
da. TOPAk jasotako babes guztia
eskertu nahi du, jasotako babesa
ezinbestekoa izan baita».

Beotibar eta 
epaitegi arteko
pasabideak, itxita
TOLOSA// Gernikako Arbola in-
gurua berrurbanizatzeko lanak
amaitu arte itxiko dira anbulato-
rioa eta Alondegia plaza lotzen
dituzten pasabideak; bitartean,
epaitegi atzetik edo San Fran-
tzisko kaletik joan behar da.
Obrak amaitzean, «paseatzeko
espazio gehiago eta irisgarria-
goa» egongo dela dio udalak.

Igerilekua jarriko dute
Trinketeko
aparkalekuan
IRURA// Irurako Udalak igerile-
kua jarriko du Trinketeko apar-
kalekuan. COVID-19aren aurre-
an Osasun sailak jartzen dituen
neurriak jarraituz, aurten ez da
igerileku txikirik jarriko. Dena
den, astelehenetik ostiralera,
arratsaldero 16:00etatik
19:00etara erabili ahal izango
da, hilaren 28tik uztailaren 23ra.

Herri batzarra 
egingo dute 
uztailaren 2an
ALKIZA// Herri batzarra deitu du
Alkizako Udalak uztailaren
2rako. Elizan bilduko dira,
19:00etatik aurrera. Besteak bes-
te, 2021eko aurrekontua, erreto-
re-etxea, ur eta saneamendu ta-
rifen eguneratzea eta komunita-
te energetikoak aipatuko
dituzte. Norberak eramandako
gaientzat ere tokia egingo dute.

4
POSITIBO BERRI
6.716 test diagnostiko egin zituz-
ten herenegun, eta horietatik 187
(%2,8) positiboak izan ziren. Gi-
puzkoan, 70 positibo atzeman zi-
tuzten, tartean, 4 Tolosaldean;
Amasa-Villabonan bi eta Adunan
eta Ibarran positibo bana. 
Ospitaleen egoerari dagokionez,
18 pertsona ospitaleratu zituzten
herenegun.

OHZ zerga
borondatez
ordaintzeko epea
AMASA-VILLABONA// Uztailaren
5ean amaituko da 2021eko Hiri
eta Landalur-Ondasunen gaine-
ko zergak (OHZ) borondatez or-
daintzeko epea. Hori horrela,
zerga hauek helbideratuta dituz-
ten zergadunei, borondatezko
epearen azken egunean, hau da,
uztailaren 5ean, kobratuko zaiz-
kie beraiek esandako kontutik. 

«Ospitale publikoa
posible izan bada, 10
urte hauetan gurekin
bidea egin dutenen
babesarengatik da»
JABI ARANA
TOPA-KO KIDEA



Euskara
ikasleentzako 
diru laguntzak
banatuko dituzte
Euskaltegietan edo barnetegietan
ikasten ari direnek eskatu ditzakete
laguntzak, uztailaren 9a bitarte

Erredakzioa Amasa-Villabona

Amasa-Villabonako Udaleko
Euskara sailak euskaltegietan
eta barnetegietan euskara ikas-
ten egon diren herritarrentzat,
diru laguntza eskaera aurkezte-
ko epea ireki du. 
Eskaera aurkeztu nahi due-

nak, eskaera inprimakia bete eta
zehazten diren agiriekin batera
aurkeztu beharko du, interesa-

tuaren nortasun agiria eta eus-
kaltegiaren ziurtagiria kasu. Es-
kaerak aurkezteko azken eguna,
uztailak 9, ostirala, izango da, eta
zuretzat@villabona.eus helbide
elektronikoan edo udaletxean
bertan aurkeztu daiteke.  Baldin-
tzak betetzen dituztenei A1, A2,
B1, B2 arteko mailetan, matriku-
laren %100 ordainduko zaie, 
eta C1, C2 maila egin dutenei,
%75. 

Bertatik Bertara
kanpaina, zerbitzuetan
euskara areagotzeko 
Pasa den urtean abiarazitako kanpainarekin jarraitzea
erabaki du Uemak; eskualdeko 14 herrik egin dute bat
ostalaritzan euskara areagotzeko proiektuarekin

Erredakzioa

Bertako produktuen, paisaiaren
eta gainerako eskaintza zabala-
ren artean, udalerri euskaldu-
nen nortasuna egokien islatzen
duena euskara dela nabarmen-
du nahi du aurten ere Uemak
Bertatik Bertara kanpainarekin.
Horretarako, bisitarientzat eta
zerbitzu sektoreko arduradu-
nentzat eta langileentzat hain-
bat baliabide prestatu ditu, eta
ekainaren erdialdetik aurrera
erabilgarri izango dira guztiak.
Irailaren erdialdera arte luza-

tuko dute kanpaina bisitariak
zein bisitariekin harremana du-
ten zerbitzu sektoreko ardura-
dunak eta langileak euskara
aintzat hartzera gonbidatzeko.
Horretarako hainbat baliabide
eskainiko ditu Uema Udalerri
Euskaldunen Mankomunitate-
ak, eta pasa den urtean bezala
300.000 mahai-gaineko inguru
banatuko ditu ostalarien arte-
an.

UDALAK
Dozenaka udalek eta hainbat
garapen agentziak egin dute bat
kanpainarekin, tartean eskual-
deko 14 herrik: Lizartza, Altzo,
Alkiza, Amasa-Villabona, Lea-
buru-Txarama, Baliarrain,
Orendain, Orexa, Aduna, Zizur-
kil, Amezketa, Berastegi, Tolosa

eta Ikaztegieta. Kanpaina bene-
tan eraginkorra izan dadin, da-
gozkien sektoreetako arduradu-
nak eta langileak trebatzea «gil-
tzarria» dela uste du Uemak eta
hori dela eta  online saioak pres-
tatu ditu udalekin batera. «As-
kotan bertako hizkuntza alde
batera uzten dugu, bisitariei
arreta erdaretatik eskainita. Ez
du zentzurik, egindako inkes-
tek eta ikerketek argi erakusten
baitute bisitari asko berariaz
etortzen dela udalerri euskal-
dunetara, eta euskara ikustea
eta entzutea gustukoa dutela»,
esan du Uemak. 

Azken batean, bertako hiz-
kuntza ere kalitatea eta hurbil-
tasuna erakusteko ezinbesteko
osagaia dela gogoratu nahi die
kanpainak zerbitzu sektoreko
arduradunei. 
Kanpainaren berri emateko,

Uemako kide diren herrietako
merkatariei eta ostalariei eki-
menaren berri eman diete. Bes-
teak beste, eskuorri bat banatu
dute denda, taberna eta jatetxe-
en ate edo erakusleihoetan
itsasteko. Eskuorrian euskaraz
aritzeko oinarrizko hiztegira bi-
deratzen dira bisitariak, QR
kode baten bidez.

Uemak taberna eta jatetxeetan banatu dituen mahai gainekoak. UEMA

SAIO ARRAKASTATSUA
Eskualdeko zortzi bertsolari gaztek bertso saioa eskaini zu-
ten larunbatean, Adunan. Harituz Bertsozale Taldeak ikasle-
ek jendaurrean aritzeko aukera izan zezaten antolatu zuen
saioa eta bai bertsolarien, bai publikoaren erantzuna ezin ho-
bea izan zen. HARITUZ

Lino Zumeta Garayar
- Goian bego -

Ekainaren 21ean hil zen, 82 urte zituela, 
Elizakoak eta Aita Santuaren Bedeinkapena hartu ondoren

Bere seme-alabak: Pablo eta Nora Mujika, Imanol eta Edurne Corral, Ainhoa eta Carlos
Vela; bilobak: Maider, Eñaut, Maren, Enara, Nahia, Gaizka, Tonatiuh, eta Itzel; Mª Paz Zubelzu;
anai-arrebak: Manolo (†) eta Bakartxo, Pepi eta kepa (†), eta Balbino; ezkon anai-arrebak, ilo-

bak, lehengusuak eta gainerako ahaideak.

Haren animaren alde otoitz bat eskatzen dizuete eta arren etor zaiteztela gaur 
OSTEGUNA, arratsaldeko ZAZPIETAN,   ALEGIAKO San Juan Bautista parroki elizan 

egingo den hiletara. Aldez aurretik mila esker.

ALEGIAN, 2021eko ekainaren 24an



Bertako esklabu
malenkoniatsuak

Uztailaren 1etik 4ra bitarte egingo da TolosandBlues jaialdiaren 
17. edizioa; Euskal Herriko taldeekin osatu dute aurtengo egitaraua

Josu Artutxa Dorronsoro

P atroi errepikakorra,
harmonia sinpleak
eta hamabi konpase-
tako erritmoa duen
musika estiloa da

bluesa. Bere jatorria aurkitzeko,
1619 urte aldera jo behar da, Afri-
katik milaka esklaboz betetako
itsasontziak lehorreratzen ziren
Jamestowneko (Virginia) hon-
dartzetara.
Bere ohiturak eta folklorea

atxiki zituzten esklaboek. Errit-
mo erregularra zuen musika oi-
narri hartuta, euren sentimen-
duak eta bizipenak islatzen zi-
tuzten, jaioterritik urrun egoteak
eta askatasun gabe bizitzeak sor-
tzen zieten tristura adieraziz.
Blues hitzak, hain zuzen, malen-
konia esan nahi du. Lan egiten
zuten bitartean, bertso edo aha-
paldiak bat-batean botatzen zi-
tuzten (work songs), inprobisa-
tzeko gaitasun handia erakutsiz.
Kontuak kontu, aurten ere,

blues doinuez beteko dira Tolo-
sako kale eta plazak, Tolosand-
Blues jaialdiaren 17. edizioa os-
patuko da, swing, rockabilly,

2008ko Euskal
Herriko blues
banda onena

Esperientzia handiko lau musi-
kari bilbotarrek osatutako taldea
da. 15 urte daramatzate elkarre-
kin jotzen. Bilboko Palladium
klubean ostegunero jotzeko sor-
tu zen banda, eta kluba itxi on-
doren ere, bizirik iraun zuen tal-
deak. Besteak beste, Hondarribi-
ko Blues jaialdian jo izan dute,
eta 2008ko edizioan, Euskal He-
rriko blues banda onenaren saria
jaso zuen.

Botxo Boogies
Swing-Boogie
Edu Basterra, Jou Gonzalez,
Inãki Jaio eta Carlos Velasco

Rockabillyaz
gozatzeko
lehen aukera

Donostiako eta Hondarribiako
musikariz osatutako boskotea
da. Oso formakuntza ezberdine-
koak dira, eta ondorioz, blues,
rock, jazz eta rockabilly estiloak
uztartzen dituzte; tartean, Voo-
doo & Roll estilo propioa sortzea
lortu dute. Zerbait berria izango
da, TolosandBlues jaialdiaren
historian lehen aldiz entzungo
baitira rockabilly doinuak. Ikus-
kizun ezin hobeari esker, zuze-
neko emanaldia benetako festa
bihurtzen du taldeak, eta
rhythm and blues primitiboe-
nen urrezko garaira garraiatzen
du publikoa, swing eta rock & roll
zertzelada berritzaileagoak baz-
tertu gabe.

Voodoo Charms
R&B, rockabilly, blues
Karmen Savage, Jorge
Carrere, Alex Haro, Rafa
Ardanuy eta Carlos Malles

Gorantz doan
laukote
gipuzkoarra

Jaialdiko beste berrikuntzetako
bat da. Lidia Insaustik (ahotsa)
eta Mikel Makalak (baxua) sor-
tutako soul musikako proiektua
da. 70eko hamarkadako rhythm
& blues, soul, funk, groove eta
jazz estiloetako taldeen eragin
argia duen laukotea da, baina
baita estilo horietako korronte
garaikideenari (neo-soul) begira-
tzen diona. Euskarazko abesti
propioak jotzeaz gain, zenbait
bertsio ere interpretatzen dituz-
te. Pasa den urteko udan, bost
kantu propioz osaturiko EP bat
grabatu zuten, eta Madrilgo En-
lace Funk 2020 sarietan, Talde
Berri Onena saileko hautagai
izan zen. 

Arima Soul
Soul, neo-soul
Lidia Insausti, Paul San
Martin, Mikel Unzurrunzaga
Makalaeta Hilario Rodeiro

Bi urteren
ondoren,
berriro gurean

Iazko urtarrilean kaleratu zuen
bigarren lana (Craft Blues) blue-
saren panoraman sendotutako
laukoteak. Bere erara jotako arti-
sauzko blues konposizioak bildu
dituzte, eta euren estiloen arte-
an, calypso blues, hegoaldeko
blues-rock, edo jazz eta funky
zertzeladak daude. 2019ko edi-
zioan izan ondoren, bueltan
dira, luxuzko gonbidatu batekin. 

Noa & The Hell Drinkers
Blues, blues-rock
Ainhoa Eguiguren, Sergio
Villar, Manu Gestido eta
Gustavo Gonzalez

Euskal Herriko
blues talderik
zaharrena

Iruñean sortu zen taldea,
1990ean. Chicago Blues estiloa-
ren itzalpean, ehunka kontzertu
eskaini dituzte, klasiko bikainak
eta sorkuntza propioak uztartuz.
25 urte baino gehiago darama-
tzate musika afro-amerikarraren
bitartez ikusleak gozaraziz. Pro-
fesionalak izan gabe ere, kalitate
oso handia dute. 

De 2 en Blues Band
Soul, blues
Miguel Angel Gonzalez, Patxi
Ruiz, Mariano Berastegui,
Alberto Navascues, Sergio
Perez eta Alfredo Olaberri. 

Eskarmentua
eta kalitatea,
soberan

Talde familiarra, bidaiaria eta al-
dakorra. Horrek aukera eman
dio espainiar estatuko jaialdi,
klub eta areto handi guztietan jo-
tzeko, eta Europan zehar birak
egin nahiz AEBetan jotzeko. Es-
karmentu handiko artistak dira,
eta batez beste 35 urte besterik ez
dituzten arren, 600 saiotik gora
eskaini dituzte eta seigarren dis-
koa kaleratu zuten 2014an.

Travellin’ Brothers
Musika beltza
Jon Careaga, Eneko eta Aitor
Cañibano, Mikel Azpiroz, Isi
Redondo eta Alain Sancho

Bakarrik, bere
lehen lana
aurkeztera

Abeslari, gitarra jotzaile eta mu-
sika irakasle iruñearra da Alvare-
llos, jazz estiloan espezializatua.
Musika beltza jotzen du, batez
ere blues, ragtime eta soul estilo-
ak. Urte askotan zehar, asko mi-
resten dituen musikariekin jo-
tzeko plazerra izan du, baita
jaialdi entzutetsuetan ere. Duela
80 eta 90 urtetako Deltako (Mis-
sissippi) doinuak biltzen dituen
Raw, bere lehen diskoa, aurkez-
tuko du.  

JAC
Jatorrizko bluesa, rural
Jaime Alvarellos Correcher

JAIALDIAREN EGITARAUA

Uztailak 1, osteguna

20:00.Botxo Boogies, Euskal Herria
plazan.

Uztailak 2, ostirala

20:00.Voodoo Charms, Gipuzkoa
plazan (Leidorren atzealdean).

Uztailak 3, larunbata

13:00. JAC, Lopez Mendizabal pla-
zan.
19:00.Arima Soul, Zerkausian.
22:30.Noa & The Hell Drinkers, Pla-
za Berrian.

Uztailak 4, igandea

13:00.De 2 en Blues Band, Lopez
Mendizabal plazan.
20:00.Travellin' Brothers, Plaza Be-
rrian.

blues, soul edota jazz estiloak jo-
rratzen dituzten kalitate handi-
ko musikari eta taldeen kontzer-
tuekin. Zazpi saio izango dira,
Euskal Herria, Gipuzkoa eta Lo-
pez Mendizabal plazetan, Zer-
kausian eta Plaza Berrian. «Iaz
bezala, bertako taldeak izango
ditugu gurekin», esan du Izarne
Iglesias kultura zinegotziak.
Iñigo Martin jaialdiaren anto-

latzaileak, bestalde, iaz izandako
esperientzia ekarri du gogora:
«Ez zitzaigun unerik egokiena
egokitu jaialdia antolatzeko, bai-
na azkenean, aurrera egitea lortu
genuen». Aurten, egoera zertxo-
bait hobea bada ere, «zuhur-
tziaz» jokatzeko deia luzatu dute
antolatzaileek. Edukiera muga-
tuta izango da kontzertuetan, eta
beharrezkoa da saio bakoitzera-
ko gonbidapena aurrez eskura-
tzea. Bibe plataformaren bidez
eskuratu daitezke eta pertsona
bakoitzak gehienez lau gonbida-
pen eskuratu ditzake emanaldi
bakoitzerako.



Josu Artutxa Dorronsoro

Pasa den ekainaren 18an aurkez-
tu zuten Topic-en, Antxon Elose-
gui: desgranando una vida ize-
neko liburua. Joxemari Iturralde
(Tolosa, 1951) idazleak idatzi du;
orain arte, era guztietako elebe-
rriak idatzi ditu eta laster heldu-
ko da ehuneko langara.  
Askotan idatzi al dituzu
pertsonaia baten inguruko
liburuak?
Ez zait askotan egokitu, ez; hi-
ruzpalau edo izango dira hone-
kin. Gainera, oso gutxitan egin
dut zuzenean gaztelaniaz. Kasu
honetan, naturalki egindako zer-

Mari Velez idazle arrasatearrak.
Hortaz, eta oraindik bizirik zego-
ela jakinda, Antxon Elosegirekin
gauza bera egitea pentsatu nuen. 
Horren gertu, eta aldi berean

hain urrun, gelditzen zaizkigun
istorioak ezagutzeko aukerak
aprobetxatu behar dira, ahaztuta
eta baztertuta geratu ez daite-
zen. Nire nobeletan, Tolosaren
historiari buruz idatzi izan dut,
fikzioan, baina Antxon Elosegi-
ren kasuan, Tolosaren historia
ederki laburtu eta bere gorabe-
herak bikain azaltzen dituen
pertsona bat da. Hortaz, aukera
ezin hobea izan da gisa honetako
eleberri bat idazteko.
Noiz hasi zineten
solasaldiekin?
Lehen esan bezala, aspalditik
ezagutzen nuen Antxon. Berak
lehendik kontatutako anekdota
asko buruan gordeta nituen. Li-
bururako, ordea, azken hiru ur-
teak lan handikoak izan dira.
Anekdota horiekin gidoi krono-
logiko bat landu nuen, eta atalez
atal joan ginen. Bere bulegoan el-
kartzen ginen eta solasaldiak
grabatzen nituen, gero entzun
ahala idazteko. Ondoren, berari
bidaltzen nizkion, zerbait zuzen-
du, aldatu edo gehitu nahi ba-
zuen irakurtzeko.
Nolako solasaldiak izaten
ziren?
Bulegoan hasi, eta tabernan zer-
bait hartzen bukatzen zirenak.
Hori izaten da mota honetako
solasaldiak amaitzeko modurik
onena.
Ezagutzen ez dutenentzat,
nolakoa da Antxon Elosegi?
Saltseroa, mugitua, ekintzailea,
inauterizalea... Tolosar guztiok
dakigu hori eta askoz gehiago
dela. Pertsona irekia da, zabala,
beti esku bat botatzeko edo
proiektu berriak sortzeko prest
dagoena. Bere bizitzan, hori izan
da helburu nagusiena: gauzak

bait izan da, Elosegi bera erosoa-
go sentitu delako gaztelaniaz
hizketan. Eleberri berezia ere
bada, ni bezala, tolosarra delako. 
Lehendik ezagutzen zenuten
elkar?
Noski. Harreman estua izan
dugu betidanik. Gainera, hala
izan ez balitz, liburu hau osatzea
ez litzake posible izango. Konta-
tu dizkidan gauzak, gainera, ez
dira edonori kontatzeko modu-
koak. Aspalditik ezagutzen dut,
bai bera, baita bere familia ere.
Aipatzen dituzun kontu
horiek, solasaldietatik
ateratakoak dira, ezta?
Bai. Orain arte kontatu gabekoak

dira asko. Aurkezpen ekitaldian
bertan azaldu nuen pertsona ba-
koitza mundu bat dela eta asko-
tariko aldeak dituela, askoren-
tzat ezezagunak direnak. Giza-
kiok, gainera, ez ditugu gauza
guztiak kontatzen, eta aurrean
dugun pertsonaren arabera, hau
edo hura kontatzen dugu. Ondo-
rioz, nolabaiteko aitorpen bat
izan da Antxon Elosegiri buruz-
ko liburua, bizitza oso bat hustu
eta konfiantzazko norbaiti kon-
tatu diona. Orain arte ezezagu-
nak ziren bere pasadizo asko
aurkitu daitezke liburuan.
Bizitza bat hustu duzula
diozu. Zuku guztia atera al
diozu Antxoni?
Auskalo! Uste dut gehiena kon-
tatu didala, mamitsuena behin-
tzat bai. Irakurleek denetik aur-
kituko dute, gauza arinak, bi-
txiak, alaiak, gogorrak, latzak...
Denetik igarotzea, egitea eta su-
fritzea egokitu baitzaio. Laster
beteko ditu 90 urte, eta beraz, ia
mende oso bateko bizitzaren le-
kukotza da eleberria. Tolosaren
inguruan interesa duen oro gon-
bidatuko nuke liburua irakurtze-
ra, herriaren historia eta testuin-
guru ezberdinak ezagutzeko ba-
lio duelako.
Azala ikusita, badirudi
biografia bat dela...
Bai, baina ez da hala. Solasaldie-
tatik ateratako testuekin osatu-
tako liburua da. Gaiak etorri aha-
la, banan bana joaten ginen zu-
kua ateratzen. 
Eta nondik sortu zitzaizun
halako lan bat egiteko ideia?
Nik askotan idatzi izan dut Tolo-
sarekin lotura izan duten gaiez
edo pertsonaia historikoez, ba-
tez ere, aldizkarietan: Samanie-
go, Orixe, Lizardi, Emeterio
Arrese, Pablo Gorosabel... Gaine-
ra, oso gertukoa nuen Juan Gar-
mendia Larrañaga etnografoari
buruz ere, solasaldietan oinarri-
tutako liburu bat idatzi zion Joxe

antolatzea eta egitea. Energia
guztiak horretara bideratu ditu
beti, ideologiak eta ezberdinta-
sunak alde batera utzita. Tolosan
bertan, ekimen soziokultural as-
koren aitzindaria izan da.
Herria aberastu duela esan
daiteke, beraz?
Zalantzarik gabe. Liburuan argi
azaltzen da, Tolosan gaur egun
martxan dauden hainbat proiek-
tu, herritar askori arruntak irudi-
tzen zaizkigunak, berak burutu,
landu eta bultzatutakoak dira.
Inauteria ez zuen berak sortu,
baina bultzatzaile nabarmeneta-
ko bat izan da. Arte munduan
ere, sekulako ekarpena egin du.
Izan ere, inon ez dugu Tolosan
dugun eskultura zirkuitua aurki-
tuko. Puntako artisten lanak di-
tugu kalean, tartean, Antxoni es-
ker.
Lehen aipatu dituzun
pertsonai batzuek badute
kale edo plaza bat Tolosan.
Antxonek ere merezi al du
halakorik?
Nire ustez, kontu handiz ibili be-
har izaten da gauza horiekin,
besteak beste, oraindik bizirik
dagoelako. Hortaz, gehiegi irudi-
tuko litzaidake bizirik dagoen
norbaiti halako zerbait egitea.
Behin hil ondoren, aztertu be-
harko litzateke merezi ote duen
ala ez. Duela gutxi, Jon Andoni
Iraola idazle izandakoari eskaini
zioten kale bat, eta uste dut ba-
dela garaia Juan Garmendia La-
rrañagarekin gauza bera egiteko.
Liburuaren salmentarekin
lortutako dirua, gainera,
Zutani elkartearentzat izango
da.
Berea izan zen ideia, eta noski,
hasieratik agertu nintzen ados.
Behar handiena dutenei lagun-
tzeko elkartasuna adierazi du
beti, besteak beste, Txilen, ma-
putxeekin, eta Tolosan ere behar
handia duen herritar ugari dago. 

JOSU ARTUTXA

«Aitorpen bat da, 
ia mende oso bateko
bizitzaren lekukotza»
JOXEMARI ITURRALDE URIA
IDAZLEA
Antxon Elosegiren bizitza laburbilduz, bere anekdotekin osatutako
liburua idatzi du Joxemari Iturraldek; protagonistarekin bulego batean
elkartu, eta tabernan amaitu arteko solasaldietatik abiatu da idazlea

MEREZITAKO EKITALDIA
Pasa den ostiralean aurkeztu zuten liburua, Tolosako Topic
museoko aretoan; larunbatean, berriz, informazio gunea ja-
rriko du Zutanik, Babel liburu dendaren aurrean, 11:00etatik
aurrera. Bertan, liburua eskuratu ahal izango dute herrita-
rrek, eta bai Elosegi, baita Iturralde ere, bertan izango dira. J. A. 

LGTBI pertsonekiko konpromisoa

Udalbatzak aho batez adierazpen instituzionala onartu du ekainaren 28aren harira eta
egunotan deitutako ekitaldietan parte hartzeko deia luzatu die amasar eta billabonatarrei

Amasa-Villabonako
udalbatza osatzen
duten alderdi guz-
tiek LGTBI pertso-
nen eskubideekin ur-

teko egun guztietan duten kon-
promiso politikoa berretsi dute
osoko bilkuran. «Adierazpenetik
harago, gure konpromisoa poli-
tika zehatzetan islatu behar da,
mugimendu feministako eta
LGTBI mugimenduko ordezkari
eta adituekin adostu behar diren
politiketan».
Honenbestez hainbat konpro-

miso hartu ditu Amasa-Villabo-
nako udalak. Besteak beste,
LGTBI pertsonen egoeraren eta

beharren diagnostikoa egingo
du beste erakunde, kolektibo eta
eragileekin koordinatuta. «Gure
udalerriko LGTBI pertsonen
egoerari eta beharrei erantzute-
ko neurriak hartuko ditugu,
egindako diagnostikoari eran-
tzungo dioten ekintzak bultza-
tuz». 
Indarkeria kasuren baten au-

rrean koordinazio, arreta eta
erantzun publikorako protoko-
loak diseinatu eta abian jartzeko
konpromisoa hartu du udalak,
horretarako, eskubideak berma-
tzera bideratutako neurriak akti-
batuz. «Hala nola, administrazio
formularioetan aldaketak egitea

binarismoa gainditzeko, edota
aldagelak eta komunak egoki-
tzea instalazio publikoetan».
Aldi berean, sexu eta genero disi-
dentziaren gaineko prestakun-
tza prozesuak bultzatuko ditu
langile publikoentzat eta ardura-
dun politikoentzat, bereziki, jen-
deari arreta egokia emateko. 
Sentsibilizazioan azpimarra

egin nahi du Amasa-Villabona-
ko Udalak. Alde batetik, gorroto
diskurtsoak identifikatzeko me-
kanismoak ezarriz eta sentsibili-
zazio kanpaina feministak egi-
nez, «sexu genero dikotomiari,
heteronormatibitateari, sexu
orientazioaren eta genero identi-

tatearen adierazpen aniztasuna-
ri buruzko kontzientzia kritikoa
hartzea errazteko». 
Zaintzari buruzko lan ildoak

aktibatu nahi dituzte ikuspegi
feministatik eta adibidez, adine-
koen egoitzetan edo eguneko
zentroetan hainbat neurri har-
tzeko asmoa dute, LGTBI pertso-
nek esparru horietan ere, aukera
sexuala eta genero aukera aska-
tasunez bizi ahal izan dezaten.
Egoera oso zaurgarrian dauden
LGTBI pertsonentzako harrera
espazioak sortzeko konpromisoa
ere hartu du udalak, adingabe-
en, migratzaileen eta transexua-
len berariazko beharrak jasoz. 

Begiratokien
ibilbidea
inauguratzeko
ekitaldia egingo
dute etzi   

Alkizan, ibilbidea abiatzen
den informazio gunean,
zuzeneko sukaldaritzaz
gozatzeko aukera izango
da larunbatean

Erredakzioa Alkiza

Alkizako Udalak Gipuzkoako
Foru Aldundiaren laguntza jaso
zuen Begiratokiaren ibilbidea
atontzeko eta ondare etnografi-
koa, arkeologikoa eta paisajisti-
koa indartu ahal izateko. Horri
esker, besteak beste, herritarrak
eta bisitariak hartzeko informa-
zio gunea egokitu dute hilerri
ondoko aparkalekuan. Larunba-
tean inauguratuko dute gunea
garaiko eta kalitatezko produk-
tuak dastatuz.
Orain arte Fagus-Alkiza egi-

tasmoaren barruan zeuden ibil-
bideak egokitu eta Begiratokia-
ren ibilbide zirkularra osatuko
dute Alkizan. Bost bat kilometro-
ko zirkuitu laburra izango da eta
herrian dagoen ondare etnogra-
fiko-arkeologikoa eta balio pai-
sajistikoa erakusteko erabiliko
dute. Ibilbidea egokitzeko lanak
egiteko Gipuzkoako Foru Aldun-
diko Ingurumeneko eta Obra Hi-
draulikoetako departamendua-
ren laguntza jaso du Alkizako
Udalak. Aldundiak finantzatu
du interbentzioa %100ean eta ia
70.000 euroko inbertsioa egin
du bertan.
Larunbatean hilerri ondoan

egokitu duten harrera eta infor-
mazio gunean zuzeneko sukal-
daritzaz gozatu ahal izango dute
herritarrek. Jakisu enpresaren
barbakoa elektriko berritzailea
kokatu da bertan eta Basque Cu-
linary Centerreko ikasleek es-
treinatuko dute. Bertaratutako-
ek momentuan prestatutako ka-
litatezko produktuak dastatzeko
aukera paregabea izango dute.
Ekitaldia eguerdian hasiko da

eta 14:00ak ingurura arte luzatu-
ko da. Parte hartzeko ezinbeste-
koa izango da aurrez izena ema-
tea eta osasun eta higiene neu-
rriak betetzea. Izen emateko, 688
60 44 66 telefonora edo kultu-
ra@alkiza.eus helbidera idatzi
beharko da.
«Alkiza ezagutzen ez duenak,

beraz, badu Hernio mendiaren
magalera hurbiltzeko beste ai-
tzakia bat» esan dute udal ordez-
kariek.

Amasako errepidea egokitzeko
proiektua aldundira eraman dute
Udalak urratsak ematen jarraitzen du Villabona eta Amasa lotzen dituen GI-3751
errepidearen egoera hobetzeko; aldundian bilera egin dute herriko udal ordezkariek 

Erredakzioa Amasa-Villabona

Amasa-Villabonako Udalaren
ustez Amasa eta Villabona arte-
ko errepideak dituen baldintzak
ez dira batere egokiak eta arrisku
nabarmena suposatzen du bai
autoen trafikoarentzat eta baita
errepide ondotik igarotzen diren
oinezkoentzat ere. Hau ikusita,
Amasako hainbat bizilagunek
errepidea zabaltzeko eta oinez-
koentzat espaloi bat eraikitzeko
neurriak hartzea eskatu zioten
udal gobernuari 2020ko otsaile-
an. Eskaera jaso ondoren,
2020ko martxoan udalbatzak gai
honen inguruko erakunde adie-
razpena onartu zuen aho batez.
Iazko irailean, udal ordezka-

riak eta Amasako herritarren or-
dezkaritza bat, Gipuzkoako Foru
Aldundiko Bide Azpiegitura sai-
leko arduradunekin bildu ziren
gaia mahai gainean jartzeko. Bi-
lera horretan, udalak errepidea
egokitzeko aurre-proiektu bat
idazteko konpromisoa hartu
zuen, nahiz eta errepide hori ez
den udalaren eskuduntza. 
Konpromiso horri jarraiki,

udalak Ingelan arkitektura eta
ingeniaritza enpresa kontratatu
zuen aurre-proiektu hori erre-

daktatzeko. Guztira udalak 7.562
euroko inbertsioa egin du horre-
tarako eta Ingelan enpresak api-
rilean aurkeztu zion aurre-
proiektuaren dokumentazioa
udalari. Aurreproiektua eskuan
izanda, Amasan elkartzen ari di-
ren herritarrekin partekatu zuen
udal gobernuak bilera batean
proiektu horren egokitasuna az-
tertzeko. Zalantza batzuk gora-
behera, ontzat eman eta Gipuz-
koako Foru Aldundiko Bide Az-
piegituren saileko arduradunei
entregatzea adostu zuten.
Joan den ekainaren 16an, Bea-

triz Unzue alkatea, Xabat Labor-

de hirigintza zinegotzia eta Luis
Mari Otegi gai honen bueltan el-
kartu diren Amasako bizilagu-
nen ordezkaria, Donostiako Mi-
ramon auzoan izan ziren aldun-
diko Bide Azpiegituretako
sailaren egoitzan. Bertan egin-
dako bilkuran, Amasara doan
errepidea zabaltzeko proiektua
aurkeztu eta entregatu zieten al-
dundiko arduradun teknikoei.

ESKAERAK ALDUNDIARI
Horrekin batera, udalak eta
Amasako bizilagunek errepide
horren inguruan dituzten kez-
kak azaldu zizkieten aldundiko

arduradunei: segurtasunari da-
gokionez errepide arriskutsutzat
jotzen dute bizilagunek eta ezbe-
harren bat gertatzeko aukera da-
goela uste dute; eta bestalde Vi-
llabonatik Amasara, edo alde-
rantziz, oinez joateko gaur egun
dauden bideek ez dituztela gu-
txieneko irisgarritasun baldin-
tzak betetzen azaldu zieten, al-
dapa handiak dituztelako.
Beraz, Beatriz Unzue alkateak

errepide hori zabaltzea eta oi-
nezkoentzat espaloi seguru bat
eraikitzea lehentasunezko egin-
beharra dela adierazi zion Gi-
puzkoako Foru Aldundiari eta
gaiari heldu beharko lioketela al-
darrikatu zuen. Errepide horren
jabetza Gipuzkoako Foru Aldun-
diarena da eta ondorioz erakun-
de hori da errepide horren egoe-
raren arduraduna. Eskaera ho-
rren aurrean, aldundiko
ordezkari teknikoek zalantza
agertu zuten, oinezkoentzat bi-
deak egitea beraien arduren ar-
tean ez dagoela adieraziz. Hala
ere, ez zuten egitasmoa baztertu
eta honenbestez aurrerantzean
gai honen inguruan hitz egiten
jarraitzeko eta elkarlanean sa-
kontzeko prestutasuna adierazi
zuten bi aldeek.

Amasara doan errepidean asteartean ateratako irudia. J. M.

Lehen asteburua
eta gero, goiko
postuetan
Tolosaldea traineruak etxeko bandera
irabazi zuen larunbatean, eta bigarren izan
zen Getariako uretan igandeko estropadan

Imanol Garcia Landa 

ETE ligako lehen asteburuan bi
estropada jokatu dira eta Tolo-
saldea trainerua ondo hasi da, le-
hen eta bigarren postuak lortuz.
Larunbatean etxeko bandera es-
kuratu zuten, II. Tolosaldeko
Bandera, bigarren urtez jarraian,
eta igandean, Getariako uretan,
bigarren amaitu zuten. Deusto
izan zen Getarian irabazi zuena
eta larunbatean bigarren egin
zuena, Tolosaldearekin postuak
trukatuz. 
Arene Portularrume arraunla-

riak azaldu duenez, «beti estro-
pada bat irabazteak bere alde on
hori du, baina etxekoa izanik be-
rezia izaten da. Gainera, iaz ira-
bazi genuen eta aurten berriro».
Itsasoan eta ziabogan ez zirela
ondo aritu esan du, baina bukae-
ran erreakzionatu eta lehen pos-
tua lortu zuten. Getariakoan,
itsasoan zen estropada osoa. «Ir-
teera ez genuen ona egin baina
gero arraunean ondo joan ginen.
Ziabogatik ateratzean Deustok
berari ateratako denbora jan zi-

gun, eta gero bueltakoan erritmo
aldetik ez ginen ondo joan eta
irabazi egin zigun».  
Lehen asteburuak balio izan

du traineruen maila ezagutzen
joateko. «Nahiz eta aurreko urte-
an ondo ibili, aurten ez genekien
nola ariko ginen. Guk badakigu
zer maila dugun eta zenbaterai-
no hobetu dugun, baina beste
taldeak, batez ere bizkaitarrak,
ez ditugu kontrolatzen, eta balio
izan du ikusteko non ginen eta
besteak nola ibiliko ziren», ze-
haztu du Portularrumek. Hain
justu, Deustoren jardunak pixka
bat ezustean harrapatu ditu, ez
baitzuten espero hor goian egon-
go zenik. 
Bi estropadak jokatuta, Deusto

eta Tolosaldea daude lehen bi
postuetan, bakoitza 21 punture-
kin. Ondoren Hibaika dago 17
punturekin eta San Juan lauga-
rren 15 punturekin. Sailkapene-
ko lehen bi traineruak sailkatzen
dira igoera fasea jokatzeko. Aste-
buru honetan estropada bakarra
izango dute, IX. Pasaiako Bande-
ra, igandean.

Ioseba Mateos, IX. Batalla de Randeko
Cies Uharteetako irteeran. ATARIA

Ioseba Mateosek
bigarren postua
Batalla de Randen
Erredakzioa Ibarra

Ioseba Mateos igerilari ibartarra
bigarren sailkatu da IX. Batalla
de Rande proban, zeharkaldi tra-
dizionalean. Guztira 27 kilome-
tro izan dira, eta zeharkaldi tra-
dizionalean lehen 12 kilometro-
ak neutralizatuak izan dira eta
ondorengo 15 kilometroak modu
librean. 
Aurreko parte hartzean,

2019an, Mateosek 14. postua lor-
tu zuen zeharkaldi tradizionale-
an, eta 6.58.22ko denbora egin
zuen. Oraingoan erronka 6 ordu
eta 45 minuturen azpitik egitea
zen eta lortu zuen, 6.36.17ko
denborarekin. «Ezustean, biga-
rren sailkatu absolutua izan nin-
tzen, eta oso pozik sentitzen
naiz, postua ez nuelako batere
espero», esan du igerilariak.
«2019ko denboraldi amaieran
ebakuntza bat izan ondoren,
momentu pertsonal txarrak,
pandemia, konfinamendua, en-
trenamendurik gabe eta lehiake-
tarik gabe ia bi urte pasa ondo-
ren» iritsi zaio emaitza bikain
hori. «Momentu gogorrak izan
dira niretzako, baino uste dut ul-
tra distantzietarako ondo etorri
zaidala, orain psikologikoki oso
indartsu sentitzen naizelako».
Entrenamenduetan oso motiba-
tuta egon da neguan, igerilekuan

master eta absolutuetan lehia-
tzen, eta itsasoan asteburuetan
kilometro asko egin ditu ur ho-
tzetan, 2020-2021 denboraldiko
erronka guztiak prestatzeko.
Hurrengo zeharkaldia uztaila-

ren 4an izango du, I. Travesia de
los Balleneros izenekoa, 5.300
metrokoa. Test bezela hartuko
du, X. UltraEbre Swim Marathon
igeri zeharkaldia prestatzeko. Ti-
venys eta Amposta arteko proba
da hori eta 31 kilometro ditu.

Azkeneko dantzaA urreko urtea behar
bezala bukatu gabe
COVID-19a dela eta,
zalantza askorekin
hasi genuen denbo-

raldi berria, txapelketaren anto-
laketa ezberdin batekin, datarik
gabe eta birusak izango zuen era-
gin zuzenaren beldurrez. 
Klubean igarotako urte guz-

tien artean zailena izango zena-
ren itxura hartzen genion, eta
lana gogor egin beharko genuen.
Sei talde jaisten ziren eta argi ze-
goen Tolosako nesken lehenen-
go taldearen maila Nazional liga
zela.
Udara berezi baten ondoren

eta buru-belarri denboraldi-au-
rrea prestatuta, neskak indartsu
etorri ziren. Ilusioa eta aurreko
urtekoa hobetzeko gogoa zego-
en. 

Aulkitik
Imanol Cavero, Maddi
Garikano, Leire Zubelzu 
eta Iraitz Garitano
Tolosa CF, 1. Maila Nazionala

Birusa nahikoa ez eta Antxo-
nen kargugabetzearen berri izan
genuen, guretzat oztoporik han-
diena, helburuetatik aldendu
gintuena. Amesgaizto bat. Talde

hau kategorian mantentzea zen
berari eskaintzeko genuena eta
hala ere beti egongo gara zorre-
tan. Eskerrik asko gure ahotsa
izateagatik, aukera hau ematea-
gatik. 
Oraindik ulertu ezin ditugun

erabaki askoren ondoren eta une
gogor askoren ondoren, gure az-
keneko urtea izango zela erabaki
genuen, staff honen azkeneko
urtea. Neskak eta gu, kanpoko
guztia aldendu eta lanean jarrai-
tu. Kanpotik ikusita zoragarria
izan da nola egin duzuen lan,
nola defendatu duzuen taldea
zelai guztietatik zehar neskak.
Txalotzekoa jarrera eta konpro-
misoa. Berazubi zuentzat handia
zela askoren hitzetan… Lana egi-

nez dena da posible eta argi ikusi
da.
Eskerrik asko bizipen guztien-

gatik, bizitzaren zati handi bat
izateagatik. Eskerrik asko Ima-
nol Moyano, beti gertu, beti lane-
rako prest, Tolosaren oinarri
guztiak landu dituzu eta sariak
zureak dira. Eskerrik asko berriz
ere Antxon... Eskerrik asko Se-
bas, Tolosa zara, faltan izango
zaitugu... Nerea eta Eider, zuena
bai dela txalotzekoa, zuekin eta
zuen jokalariekin taldea indar-
tzeagatik, saria zuena ere bada,
eta eskerrik asko Javi, kategoriko
mailarik handiena ezartzeagatik
gure ateak babesten.
Eskerrik asko Tolosa urte guzti

hauengatik, gertu izango gara,
gure bihotzaren zati bat beti
izango da zuena. Zorterik onena
opa dizuegu.

Labaka eta Urruzola,
elkarren aurka
ALBIZTUR/ASTEASU// Garfe en-
presako binakako txapelketaren
finalerdietako bat jokatuko dute
elkarren aurka Eneko Labaka al-
bizturtarrak eta Julen Urruzola
asteasuarrak. Marcillan izango
da, hilaren 27an, 12:00etan, La-
baka-Aldave eta Santxo-Urruzo-
la arteko partida. Sarrerak salgai
daude udaletxean edo egunean
bertan leihatilan.

Txulobi pilota taldean
izena emateko aukera
ADUNA// Adunako Txulobi pilo-
ta taldeak ireki du 2021-2022
ikasturtean pilota eskolan izena
emateko epea. Izena emateko
txulobi@gmail.comhelbidera
mezu bat bidali beharko da.
2008 eta 2016 urteen artean jaio-
tako neska-mutilek eman ahal-
ko dute izena, eskuz zein palaz
izango diren saioetarako. Izena
emateko epea ekainaren 27ra
arte luzatuko da.

Altunari omenaldia,
ikusleekin izango da
AMEZKETA// Ikusleak frontoie-
tara itzuliko dira bihar, eta
Amezketan izango da, Larruna-
rrin. Jokin Altuna buruz buruko
txapeldunari omenaldia egingo
zaio, eta binakako partida joka-
tuko du. Bide batez, Nafarroako
Lau eta Erdiko txapelketaren
partida jokatuko da, Dario eta
Etxeberriaren artean. 22:00etan
hasiko da jaialdia eta sarrerak
www.entradasfronton.comhel-
bidean erosi daitezke.

Euskal Ligako
finalerdiak, jokoan
ALEGIA/TOLOSA// Euskal Herri-
ko kluben arteko txapelketako
finalerdiak jokatuko dira astebu-
ruan. Eskuzko modalitatean, bi-
naka nagusien mailan, Euskal
Liga jokatu da bi taldeetan bana-
tuta eta talde bakoitzeko lehe-
nak eskualdekoak izan dira. A
Taldean Tolosa eta B Taldean
Intxurre nagusitu dira. Finaler-
diak etxean jokatuko dituzte,
beste taldeko bigarrenaren aur-
ka. Alegiako klubari dagokion fi-
nalerdia Elorri pilotalekuan
izango da, bihar, 19:30ean. Mun-
darro izango dute aurkari, eta
ikusleak sartu ahalko dira fron-
toian. Beste finalerdia igandean,
11:00etan, Amezketan izango da
Tolosa eta Lemoaren artean.



TABLETAK BADU JABEA 
Aurten ere udako zozketa berezia egin du TOLOSALDEKOATARIAKproiektua egunero jarraitzen du-
ten herritarrak eskertzeko helburuz . Zitu informatikaren eskutik, Lenovo M10 HD tablet bikai-
na zozkatu du, eta Kepa Ormaetxea Etxeberria tolosarra — irudian, bere semea tabletarekin—
izan da irabazlea. Ohi bezala, jarraipen zabala izan du zozketak, 350 parte hartzailerekin, eta ho-
rregatik, eskerrak eman nahi dizkie ATARIAKparte hartu duten guztiei. JOSU ARTUTXA

ZORION
AGURRAK
Urtebetzeak, urrezko ezteiak,
ezkontzak, jaioberriak...

Deialdiak

Alegia.Mugmus laborategiaren es-
kutik, Esku Harriak: Oteizaren
(h)aria ikuskizuna, Kalebeherako
frontoian, 19:30ean.
Amasa-Villabona.Atzerritartasun
tramiteei buruzko informazio saioa,
Subijana etxean, 18:00etan.
Tolosa.San Joan eguna: Diana Tolo-
sako Dultzaineroekin eta Giro Arte-
rekin, 09:00etan. Meza nagusia An-
dre Mari elizan, 11:00etan. Udal Mu-
sika Bandaren eta Txistulari
Bandaren kontzertua Udaberri dan-
tza taldearekin batera, zezen plazan,
12:30ean. Andre Mari elizan konple-
tak, 16:00etan.
Tolosa.Kultura plazara ekimena:
18:00etan, La Baldufa taldearen Sa-
farihaur emanaldia, Zumardihan-
dian.19:00etan, Nikotina eta Skabi-
dean musika taldeen kontzertuak,
zezen plazan.

28 KANALA
08:00.1, 2, 3 hemen da Miru!
11:30.Gaurkoan Tolosaldetik
11:00.Musika zuzenean
17:30.Gaurkoan Tolosaldetik
21:30.Gaurkoan Tolosaldetik
22:00.Kultura plazara   

ATARIA IRRATIA
09:00. Pasahitza. Magazina Asier
Imazek gidatuta: prentsari begirada,
eguraldiaren iragarpena Iker Ibarlu-
zearekin, eskualdeko berriak, kola-
boratzaileen tarteak... 
16:00. Zebrabidea. Arrosa sareko
irratien artean eginiko magazina.

FARMAZIAK

Gaur

IBARRA.Egunekoa.Edurne Mujika
Martinez. Euskal Herria, 3.  
943 67 09 15.

TOLOSA. Gauekoa. Lourdes Azpiroz
Galarza. Larramendi kalea, 6.  
943 67 51 18.

EGURALDIA

IKER IBARLUZEA

Gaur.Hobetzeko joera har-
tuko du eguraldiak. Goizean
oraindik hodeitza handia

izango da eta euri pixka bat egingo
du. Hala ere, oso gutxi izango da.
Eguerditik aurrera atertu eta ostar-
teak zabaltzen hasiko dira, arratsal-
de partean giro politagoa geratuko
delarik. Haizeak mendebal/ipar-
mendebaldetik joko du eta tenpera-
tura antzeko balioetan ibiliko da, 18-
19 graduan joz goia.  

Bihar.Eguraldi ederra. Goi-
zean behe-hodei batzuk
ikusiko ditugu, baina oroko-

rrean ostarteak gailenduko dira.
Eguerditik aurrera hodei hauek de-
sagertzeko joera izango dute eta
eguraldi eguzkitsu eta ederra gera-
tuko da. Haizeak ipar-ekialdetik joko
du eta tenperatura nabarmen igoko
da, maximoak 24-25 graduan koka-
tuko direlarik.

TOLOSALDEKOATARIAk ez du bere gain
hartzen egunkarian adierazitako esa-
nen eta iritzien erantzukizunik.

